
ANNOTATSIYA
Magqgolada O‘zbekiston va Germaniya munosabatlarida xalq diplomatiyasini o‘rni va
ahamiyatiga e’tibor qaratilgan. Shu bilan birga O‘zbekiston tashqi alogalarida Germaniya bilan
keng qamrovli hamkorlik masalalariga oid ilmiy adabiyotlar ham tahlil etilgan. Muallif davlatlararo
munosabatlar rivojida xalq diplomatiyasi vositalaridan foydalanishning samaralari, o‘tkazilgan
madaniyat kunlari, turli festivallar, xalqaro konferensiyalar, kino va teatr haftaliklari doirasida
o‘tkazilgan tadbirlarni xalqlarni o‘zaro yaqinlashtirish va bir-birlarini anglashdagi ahamiyati tahlil
qilgan. Shuningdek, muallif O‘zbekiston va Germaniya o‘rtasidagi xalq diplomatiyasining
rivojlanish yo‘nalishlari va istigbollari hagida ham o°z nuqtai nazarini bildirgan.
Kalit so‘zlar: O‘zbekiston, Germaniya, xalq diplomatiyasi, Gyote instituti, Fridrix Ebert
jamg‘armasi, xalqaro aloqalar, Yevropa Ittifoqi, Orol fojeasi, nemis tili, kino festivali, akademik
almashuv dasturlari.

3e60 llykypmxonoBHa Ucmaryiiiaesa,
TamKkeHTCKU YHUBEPCUTET MPHUKIAIHBIX HAYK,
CTapIINil Mpeno1aBaTeNb

POJIb HAPOJHOM JUIIJIOMATHUHU B OTHOIIEHUAX Y3BEKUCTAHA U
I'EPMAHHUU

AHHOTANUA

B crarbe ynensercs BHUMAaHHUE POJIU U 3HAYCHUIO HAPOJHOW AMIUIOMATHHM B OTHOLICHUAX

Mexay Y3oekucraHoM u I'epmanueit. Kpome Toro, mpoBoAauTcs aHaau3 HAayyHOW JIUTEpaTyphl,

MOCBSIIEHHON BOMPOCAaM BCECTOPOHHETO COTPYIHMYECTBA MEXAy Y30ekucraHoM u ['epmanueil B

cepe BHEIIHUX CBsizell. ABTOp paccMmarpuBaeT 3(PQPEeKTUBHOCTh MCHOJIb30BAHUS MHCTPYMEHTOB

HapOJHON IHUINIOMAaTUU B Pa3BUTHUU MEKIOCYJAapPCTBEHHBIX OTHOILIEHUM, AHAIM3UPYET 3HAYCHUE

npoBeAEHHBIX J{HEH KyJbTypbl, pa3IndHbIX (ecTUBaIeH, MEXIYHAPOAHBIX KOH(PEpPEHINH, KHHO U

TeaTpaJIbHBIX HeAedb JJIs COMMKEHUS HapOJOB M B3aWMONOHMMaHUs. Takke aBTOp BBICKa3bIBAET

CBOIO TOYKY 3PCHHUS OTHOCHUTEIIBHO HAIPABJICHUM Pa3BUTUA U NEPCIEKTUB HAPOJHOW IUIIIIOMAaTUH
Mexy Y30ekucraHoM u I'epmanueil.

Tashkent University of Applied Sciences,
senior teacher

THE ROLE OF PUBLIC DIPLOMACY IN UZBEKISTAN-GERMANY
RELATIONS
ABSTRACT
The article focuses on the role and significance of public diplomacy in Uzbekistan-Germany
relations. Additionally, it analyzes scientific literature on the issues of comprehensive cooperation
between Uzbekistan and Germany in the field of foreign relations. The author examines the
effectiveness of using public diplomacy tools in the development of interstate relations, analyzing
the importance of cultural days, various festivals, international conferences, film and theater weeks
in bringing people closer together and fostering mutual understanding. Furthermore, the author
expresses their viewpoint on the directions and prospects for the development of public diplomacy
between Uzbekistan and Germany.
Index Terms: Uzbekistan, Germany, public diplomacy, Goethe Institute, Friedrich Ebert
Foundation, international relations, European Union, Aral tragedy, German language, film festival,
academic exchange programs.

1. Dolzarbligi:

O‘zbekiston Respublikasi jahonning ko‘plab rivojlangan mamlakatlari bilan turli sohalarda
hamkorlik aloqglarini rivojlantirib kelmoqda. Bu aloqgalarni samarali bo‘lishida diplomatiyaning turli
vositalaridan foydalanishga harakat qilinmoqda. Ayniqgsa, xalq diplomatiyasi vositalaridan
foydalangan holda amalga oshirib kelinayotgan hamkorlik munosabatlari o‘zining ijobiy natijalarini
berib kelmoqda. Xalq diplomatiyasi — bu davlatning rasmiy diplomatik kanallaridan tashqari,
jamoatchilik, fuqarolik jamiyati, nodavlat tashkilotlari va ayrim shaxslar orqali boshqa davlatlar
bilan o‘zaro munosabat o‘rnatish va rivojlantirish jarayonidir. Bunda asosan, ta’lim, ommaviy
axborot vositalari, turizm, san’at, madaniyat kunlari doirasidagi aloqalar ustuvorlik qiladi. Ushbu
yo‘nalishdagi hamkorlik Yevropaning rivojlangan davlatlaridan biri bo‘lgan Germaniya
Respublikasi bilan rivojlantirilib kelinmoqda.

2. Metodlar va o‘rganilganlik darajasi:

Magqgola umum qabul qilingan tarixiy metodlar — tarixiylik, qiyosiy tahlil, ketma-ketlik,
genetik, retrospektiv taxlil, analiz, xolislik tamoyillari asosida yoritilgan bo‘lib, unda O‘zbekiston
va Germaniya munosabatlarining rivojlanishida xalq diplomatiyasining o‘rni va ahamiyati
yoritilgan.

Magolani tayyorlashda Oc‘zbekiston milliy arxivi, davriy matbuot nashrlari, ilmiy
adabiyotlar, rasmiy ijtimoiy tarmogqlar, turli mahalliy va xorijiy ilmiy jurnallardagi maqolalardan
foydalanildi. O‘zbekistonning Germaniya bilan keng qamrovli hamkorligi oid ayrim tadqiqotlarni
ko‘rsatib o‘tish mumkin. Ularning safiga S.Umarov[1], D.Misharev, A.Sultanov, L.Babaxodjayeva,
E.Nuriddinov, D.Sayfullayev va S.Po‘latovalarni kiritish mumkin.

Masalan, S.Po‘latovaning ilmiy tadqiqotlarida ko‘proq, mustaqillikning ilk kunlarida
xalqgaro madaniy aloqalarning yo‘lga qo‘yilishi va buning mamlakat barqarorligini
mustahkamlashdagi ahamiyati, S.Umarovning ilmiy tadqiqotlarida esa asosan O°‘zbekistonning
Germaniya bilan ma’orif va ma’naviy sohalardagi munosabatlarning ayrim jihatlariga oid
materiallar taxlil etilganligini ko‘rish mumkin.

3. Tadqiqot natijalari:

Ikki davlat o‘rtasidagi munosabatlarning tarixiy ildizlariga e’tibor qaratadigan bo‘lsak,
o‘zaro aloqalar aynan Temuriylar davridan boshlab yo‘lga qo‘yilganligini ko‘rishimiz mumkin.

Buni Germaniyalik sayyoh, Bavariya yeri Trosberg shahri fuqarosi Yoxanness Shiltbergerning XV
asr boshiga tegishli yodnomasidan bilishimiz mumkin[2]. Taqdir taqozosi bilan 1402-1412-yillarda
u 10 yildan ortiq vaqtini Amir Temur hamda uning o‘g‘illari Mironshoh va Shohrux bilan birga
o‘tkazadi. Bavariyaga qaytib kelgach, davlat xizmatida faoliyat olib borgan, shu bilan birga turli
tillarda qayta-qayta chop etilgan xotiralari tufayli tarixchilar Amir Temur va Temuriylar imperiyasi
haqida qimmatli ma’lumot ega bo‘lganlar{3]. Albatta, milliy diplomatiyamiz rivojida Amir Temur
va Temuriylar davri o‘zining takomil darajaga chiqqanligi bilan ajralib turadi. Amir Temur
tomonidan boshqa davlatlarga yuborilgan elchilar xalqaro va diplomatiya huquqi mezonlariga qat’iy
amal qilganlar. Amir Temur diplomatiyasi mardlik, jasurlik, tashabbuskorlik va jamiyki insoniy
fazilatlarga yo‘g‘rilganligi, hatto u yengilgan raqibiga katta hurmat va jumardlik ko‘rsatgan[4]. Va
bu adolatli tashqi siyosat o‘z davrida va bugun ham jahon afkor ommasi tomonidan e’tirof etib
kelinmoqda.

Oradan olti asr o‘tgach, tarixiy aloqalar yana jonlanib O‘zbekiston va Germaniya
munosabatlari yangi bosqichda rivojlana boshladi. Ikki mamlakat o‘rtasida diplomatik munosabatlar
1992-yil yo‘lga qo‘yilgan, e’tiborli jihat shuki O‘zbekistonning Yevropadagi birinchi elchixonasi
ham 1994-yilda aynan Germaniya markazi bo‘lgan Bon shahrida ochilgan edi. Ofzaro
munosabatlarni o‘tgan 33 yillik davrdagi natijalarni sarhisob qilib, ilmiy tahlil etsak, ulkan
yutuqlarga erishilganligi ayon bo‘ladi.

Albatta, o‘zaro munosabatlarni rivojlantirilishida siyosiy muloqotlarning o‘rni va ahamiyati
katta hisoblanadi. O°‘zbekiston birinchi Prezidenti I.Karimov va amaldagi Prezident
Sh.Mirziyoyevlarning Germaniyaga, o‘z navbatida Germaniya davlat rahbarlari A.Merkel, O.Shols
va F.Shtaynmaerlarning O‘zbekistonga davlat tashriflari, imzolangan muhim bitim va shartnomalar
ikki va ko‘p tomonlama munosabatlarni rivojlanishiga zamin yaratib, istigboldagi yangi hamkorlik
yo‘nalishlari uchun asos bo‘lmoqda[5]. O‘tgan qisqa davr mobaynida O‘zbekiston va Germaniya
o‘rtasida siyosiy, iqtisodiy, madaniy-gumanitar va boshqa sohalarda barqaror hamkorlik yo‘lga
qo‘yildi. Bugungi kunda ikki davlat o‘rtasida 130 dan ortiq hujjatdan iborat mustahkam huquqiy
baza yaratilgan va barcha darajadagi munosabatlar uchun ishonchli mexanizm mavjud[6].

Yugqorida alohida ta’kidlanganidek, o‘zaro hamkorlik aloqalarida xalq diplomatiyasining
ajralmas qismi bo‘lgan madaniy-gumanitar sohalardagi munosabatlar alohida ajralib turadi. Chunki
madaniy aloqalar xalqlarni yaqinlashtirib, ruhiy jihatdan jipslashtirib, o‘zaro bir-birlarini anglashga
yordam beradi. Va albatta, bu jarayonlar davlatlararo munosabatlarni yanada rivojlanishiga munosib
hissa qo‘shadi.

O‘zaro xalq diplomatiyasining yo‘lga qo‘yilishi va rivojlanishida poytaxt shaharlar Toshkent
va Berlin o‘rtasidagi hamkorlikning mustahkam yo‘lga qo‘yilganligi ham katta ahamiyatga ega.
Ikki tomonlama munosabatlar tarixiga nazar solar ekanmiz, ularning ko‘lami ancha keng qamrovli
ekanligini ko‘ramiz. Jumladan, madaniyat kunlari, san’at festivallari, kino va teatr, fan, xalq ta’limi,
ommaviy axborot vositalari, sog‘liqni saqlash va sport sohalaridagi hamkorlik ayniqsa samarali
kechmoqda.

Germaniyada so‘nggi yillarda O‘zbekiston tarixi, san’ati va madaniyatiga qiziqish ortib
bormoqda. Bunga 2000-2025-yillar davomida O‘zbekiston madaniyati kunlari doirasida yirik
shaharlari bo‘lgan Berlin, Potsdam, Dortmund, Bonn, Shtutgart, Gamburg, Myunxen, Gannover,
Visbadenlarda O‘zbekistonning musiqa, tasviriy va teatr san’ati keng namoyish etilganligi buning
yorqin misolidir[7]. O‘z navbatida bu davrda respublikamizda ham Germaniya madaniyati kunlari
muvaffaqiyatli o‘tkazib kelinganligini manbalar tasdiqlaydi.

O‘zbek — nemis madaniy hamkorligi ikki davlatda o‘tkazilib kelinayotgan madaniyat kunlari
bilan mustahkamlanib kelmoqda[8]. Ana shunday ko‘rgazmalardan biri 2016 yilauar mart oyida
Germaniyaning bir nechta shaharlarida O‘zbekiston madaniyati kunlari doirasida o‘tkazildi[9].
Tadbirda yurtimizning boy tarixi va madaniyatiga oid qilingan ma’ruzalar hamda qadriyatlarimizni
tarannum etuvchi tagdimotlar ishtirokchilarda kuchli taassurot uyg‘otdi. Shu bilan birga hamkorlik
rishtalarini yanada kuchaytirish istaklari paydo bo‘lganligini ham o‘zlari ta’kidlashdi.

Germaniyada ikki tomonlama munosabatlar faollashgani fonida O°‘zbekistonning boy
tarixiy-madaniy merosi va sayyohlik salohiyatiga qiziqish ham ortib bormoqda. Xususan,

O‘zbekiston Prezidenti Shavkat Mirziyoyevning 2023-yil sentyabr oyidagi Germaniyaga davlat
tashrifi doirasida germaniyalik hamkasbi bilan birgalikda Berlindagi Jeyms Simon galereyasida
tashkil etilgan “O’zbekiston arxeologik xazinalari — Aleksandr Makedonskiydan Kushonlar
davrigacha” ko‘rgazmasining ochilishida qatnashdi. Ko‘rgazma 2024-yil 14-yanvarga qadar davom
etdi va uning faoliyati davomida Germaniya jamoatchiligi hamda mamlakat mehmonlarini o‘zbek
xalqining boy tarixi, betakror madaniyati va an’analari bilan tanishtiruvchi turli madaniy tadbirlar
o‘tkazilgan. Ushbu madaniy tadbirni yana bir muhim jihati, unda yurtimizning betakror madaniyati,
san’ati va tarixiga oid Respublikamizdagi 9 ta muzey kolleksiyasidan tanlab olingan 285 ta tarixiy
ashyolarni ko‘rgazmada namoyish etilishi bo‘ldi. Uni tomosha qilgan har bir kishi qariyb to‘rt ming
yillik o‘zbek davlatchiligi tarixi va mutafakkirlarimizning jahon tamadduniga qo‘shgan munosib
hissasi haqida to‘liq tasavvurga ega bo‘lishdi.

O‘zbekiston Respublikasi va Germaniya madaniy hamkorligida musiqa va raqs san’ati
sohasi alohida ahamiyat kasb etib, o‘tgan davr mobaynida bir qator tadbirlar tashkil etildi.
Jumladan, O‘zbekistonning mashhur Mukarrama Turg‘unboyeva nomidagi “Bahor” xalq raqs
ansambli 1995-yil oktabr oyida “Berlin — Branderburg” jamiyati tomonidan uyushtirilgan
O‘zbekiston haftaligida ishtirok etdi. Germaniyada boshlangan madaniy tadbirlar M.Ashrafiy
nomidagi Toshkent davlat konservatoriyasida davom etadi. Bu yerda 1995-yil dekabr oyida
o‘tkazilgan “Organ musiqasi” festivalida Germaniyalik musiqachilarning ishtiroki bilan o‘zaro
hamkorlik aloqalari yanada mustahkamlandi. Shunday tadbirlardan biri, 1996-yil 10—17-oktyabr
kunlari Germaniyaning Berlin shahrida joylashgan Bax nomidagi musiqa gimnaziyasi vakillari
tashrifi bilan Toshkentda bir nechta tadbirlar tashkil etildi[10].

Ushbu jarayonni quyidagi misollarda ham ko‘rish mumkin. 1997-yil Samarqand shahrida
o‘tkazilgan “Sarq taronalari” festivalida jami 31 mamlakat va 2 ta xalqaro tashkilot vakillari
qatnashgan bo‘lsa, ulardan 6 tasi Yevropa Ittifoqiga to‘g‘ri kelib, 23 nafar musiqa ustalari ishtirok
etgan[11]. 2024-yil o‘tkazilgan festivalda esa 300 ta ishtirokchi 70 ga yaqin mamlakatdan
qatnashgan bo‘lsa[12], ularning orasida faol ishtirok etuvchilar qatorida Germaniyani ham tilga
olish mumkin.

O‘zbekiston Respublikasining Germaniyadagi elchixonasi taklifiga va Madaniyat ishlari
vazirligining tavsiyasiga binoan 2000-yil 3-10-iyul kunlari Germaniyaning Bremen shahrida
Yevropa davlatlarining regional musiqa va raqs festivali bo‘lib o‘tdi. Unda Yevropadan Angliya,
Germaniya, Chexiya, Italiya, Portugaliya, Fransiya davlatlari qatorida O‘zbekistondan “Umid” xalq
folklor-raqs jamoasi qatnashdi. Festival davomida “Umid” xalq dastasining raqqosasi
N.Abdullayeva, ragqosalar A.To‘xtasinova, Sh.Raximova, surnaychi A.Xojiboyev, aynigsa, raqqos-
baletmeyster R.Abdullayevlarning san’atlari yuqori baholandi[13].

Xalq diplomatiyasining eng ta’sirli vositalaridan biri bu kino va teatr sohasidagi hamkorlik
hisoblanadi. Va 0z navbatida Yevropa ekranlarida o‘zbek milliy filmlarini namoyish etilishi ham
madaniyatlaro muloqotni yuzaga kelishida katta o°‘rin tutadi. Shu bilan birga Xalq
diplomatiyasining asosiy maqsadi davlatlararo hamkorlikni kengaytirish va o‘zaro ishonchni
mustahkamlash, mamlakatning ijobiy imijini yaratish ekanligiga e’tibor qaratsak, bu yo‘nalish
aynan shunga xizmat qiladi. Bu ikkala san’at sohasi xalqlarning bir-biri bilan yaqinlashuviga va
sahna ko‘rgazmalari orqali milliy madaniyat yutuqlari haqidagi taassurotga ega bo‘lishga xizmat
qiladi. Mamlakatimiz teatr va kino ustalari Germaniyaning ko‘plab shaharlarida, jumladan,
Tyubing, Berlin, Kotbus, Manxaym, Myulxaymda o‘tkazilgan festivallarda ham faol ishtirok etib
kelmoqda[14]. Ushbu madaniy muloqot, nemis tomoshabinlarida katta qiziqish uyg‘otib,
yurtimizdagi noyob tarixiy yodgorliklarni, me morchilikni nodir namunalarini, milliy an’ana va
qadriyatlarni o‘z ko‘zlari bilan ko‘rish istagi paydo bo‘lganligini ta’kidlashdi. Bularning barchasi
yurtimizga keluvchi sayyohlar oqimini ham ko‘payishiga xizmat qiladi.

Shu asosda, o‘tgan davr mobaynida O°zbekiston Respublikasi va Germaniya o‘rtasida
ko‘plab turli tadbirlar bo‘lib o‘tdi. Masalan, 1993-yil oktyabrida O‘zbekistonda birinchi marta
“Teatr: Sharq-G’arb” xalqaro teatr festivali tashkil etildi. Ushbu festivalda dunyoning 25 ta
mamlakat vakillari jumladan, Germaniya ham ishtirok etdi[15] va ushbu festival an’anaviy tarzda
o‘tkazilib kelinmoqda.

O‘zbekistonning mustagqil taraqqiyot yillarida Toshkentda Yevropa kino festivalini o‘tkazish
an’anaga aylandi. 1999-yil Yevropa Ittifoqining to‘rtta davlati — Germaniya, Buyuk Britaniya,
Italiya va Fransiya elchixonalari tashabbusi bilan kino festivali tashkil etildi.

Germaniya dunyoda o‘zining madaniyati, tili va san’atini targ‘ib qilish bo‘yicha tizimli
faoliyatni yo‘lga qo‘ygan. Bunda Gyote instituti, Konrad Adenauer va Fridrx Ebert
jamg‘armalarining o‘rni katta hisoblanadi. O‘zbekiston bilan ham munosabatlarni rivojlantirishda,
o‘zbek yoshlariga nemis tilini o‘rgatish, turli ta’lim dasturlari doirasida ularni Germaniyada tahsil
olishlariga ko‘maklashuvda aynan ushbu nodavlat tashkilotlarning xizmatlari beqiyos
bo‘lmoqda[16].

Bundan tashqari xalqlarni yanada yaqinlashtirish, madaniy almashinuvlarni kuchaytirish,
ta’lim sohasidagi hamkorlikni yanada kuchaytirish, tarixiy yodgorliklar bilan tanishtirish, san’at
festivallari va madaniyat kunlarini tashkil etishda Germaniya akademik almashinuvlar xizmati,
Germaniya oliy o‘quv yurtlari, universitetlari rektorlari konferensiyasi, “Doyche Velle”
telekompaniyasi, Toshkent va bir nechta viloyatlarda bo‘limlari bo‘lgan “Vidergeburg” nemis
madaniy markazi, “O‘zbekiston — Germaniya” do‘stlik jamiyati, “EPOG” Berlin jamoat-madaniy
birlashmalari katta hissa qo‘shmoqdalar.

Ushbu jamg‘armalar faoliyatida ijtimoiy-gumanitar maqsadlarda amalga oshirilgan loyihalar
ham ancha salmogqlidir. Adenauer jamg‘armasi ko‘magida Sant-Augustin shahrida “Amir Temur va
uning jahon tarixida tutgan o‘rni” mavzuida ilmiy konferensiya, “Orol ekologik fojiasining milliy
va xalqaro aspektlari” simpoziumlari o‘tkazildi. Orol global muammosiga bag‘ishlangan hujjatli
film jurnalistlar guruhi va nemis ijodiy ziyolilari vakillari tashabbusi bilan olindi. Shu bilan birga,
Qoraqalpog‘istondagi bolalar kasalxonalariga dori-darmonlar va tibbiyot uskunalari uchun mablag*
yig‘ish tashkil qilindi, shuningdek, bu hududda suv tozalash inshootlarini yaratish uchun mablag*
to‘plandi. Ta’kidlash joizki, Germaniya Orolbo‘yi mintaqasi uchun magsadli jamg’armani qo‘llab-
quvvatlashga katta hissa qo‘shmoqda. Jumladan, 2023-yilning mart oyida jamg’arma faoliyatini
qo‘llab-quvvatlash bo‘yicha kelishuv imzolangan bo‘lib, unda Germaniya hukumati tomonidan
og‘ir ekologik vaziyatning Orolbo‘yi aholisiga salbiy ta’sirini kamaytirishga magqsadli yordam
ko‘rsatish uchun 700 ming dollar ajratish ko‘zda tutilgan. Shuningdek, Orolbo‘yida qo‘shma
dasturlar va moliyaviy ko‘mak tufayli ozig-ovqat, iqtisodiy, ijtimoiy, ekologik, sog‘ligni saqlash
muammolarini hal etish imkonini beryapti. Bu yordamlardan maqgsad Orolbo‘yi aholisini ijtimoiy
qo‘llab-quvvatlashdan iborat hisoblanadi. O‘z navbatida ushbu yordamlar xalq diplomatiyasining
yorqin ifodasi hisoblanadi.

Xalq diplomatiyasining eng rivojlangan yo‘nalishlaridan biri bu ta’lim sohasidagi
hamkorlikdir. O‘zbekistondagi ko‘plab universitetlar Germaniyaning nufuzli oliy o‘quv yurtlari
bilan keng ko‘lamli hamkorlikni yo‘lga qo‘ygan. Ular sirasiga O‘zbekiston eng obro‘li oliy ta’lim
maskanlari bo‘lgan Milliy universiteti va Samarqand davlat universitetlarining Germaniyadagi
Gumboldt nomidagi hamda Bamberg va Gyotgingen shaharlaridagi universitetlar bilan hamkorligi
samarali rivojlanib kelmoqda. Qisqa davrda talabalar almashinuvi va professor-o‘qituvchilarni
malakasini oshirish hamda stajirovkalar bo‘yicha yaxshi natijalarga erishildi.

4. Xulosalar:

Demak, O‘zbekiston Respublikasining Germaniya bilan xalq diplomatiyasi yo‘nalishidagi
hamkorlik masalalarini tahlil qilib turli mamlakat xalqlari taraqqiyot darajasi va madaniy turmush-
tarzi har xil bo‘lishiga qaramasdan, o‘zaro aloqalarni kengaytirishdan manfaatdorligini ko‘rish
mumkin. Fan va madaniyat sohasidagi yutuqlar bilan tajriba almashish davlatlararo aloqalar rivojida
muhim of‘rin tutib, o‘zaro ishonchni mustahkamlashga xizmat qiladi. Muxtasar aytganda,
O‘zbekiston va Germaniya munosabatlarining bugungi rivoji o‘zaro hurmat va manfaatdorlik
tamoyillariga asoslangan strategik sheriklikni yanada muvaffaqiyatli rivojlantirish uchun
mustahkam poydevor yaratdi.

